
Kum 30 kal ta atang khan khawvelin a buaipui zinga pawimawh ber chu ‘Ecological
Restoration’ hi a ni a. Kan ecosystem hi mihring piang kan pun zel avang te, lo neitu ten
ramngaw an thiah darh zel avang te leh building sak nan ramngaw thing kan lak chereu nasat
tawh em vang a ni. Ramngaw kan vah chereu chak lutuk avang hian sik leh sa a in-balance hlei
thei lo va, chu chuan nasa takin ka ecosystem ah a chhe zawngin nghawng a nei ta a ni.

Heti khawpa ecological restoration kan mamawh tawh laia hian a humhalh kawnga ke
pen chu mi tlemte kan ni hi a lungchhiatthlak takzet a ni.

Kan ramngaw te hi kan nunna hnar sumin a lei theih loh, dam khawchhuahna min petu a
ni si a ni. Tunah hian kan rinphak bakin kan ecosystem hi a chhe tawh a. Nitinin, tun hunah
ngei pawh hian khawi hmunah emaw chuan ecosystem tihchhiat mek a ni. Sawrkar hian
humhalh kawngah mipui min zirtir a, min hrilhhre tur a nih laiin a ti chereutu zawkah a tang
tlat hi a mak takzet a ni. Protected areas a kan lo ngaih thinte pawh an thuneihna hmangin an
vat chereu zel a, sum siam nan eng eng project emaw an din a. Ramngaw mawi leh duhawm
em em thin kha awm tawh loin, building lian tak tak dinna hmunah a chang zo ta.

Chuvang chuan kan thut hmuna lo vei ve em em ringawt hi a tawk tawh lo. Kan
ecosystem chhiat nasat tawhzia leh ecological restoration tulzia chungchang mahni in lum
emaw, zirna in leh office emaw, bazarah emaw titi nana kan hman mai mai hi a tha lo kan ti lo
va, mahse chutah chuan tawp lul lo se, a takin i chet chhuahpui ngam ang u. India ram hi
khawvela ramngaw humhalh ngai berte zinga mi kan ni a, muang thei kan ni tawh lo a ni.

Kan ramngaw neih zawng zawng zinga 40% chu tunah hian an dinhmun a derthawng em
em a. He mi ecological restoration-ah hian theihtawpa hma kan la zel a nih chuan kum 2030 ah
chuan ramngaw maktaduai 20-hectares (20 million) chu kan restore theih rin a ni.

Ramngawa thing awmte hi boruak thianghlim mi pe chhuaktu an ni a, ni khata thil thuah
tam tham tak kan tih chereu theih lai hian thing tiak pakhat puitlin/seilen nan a lo berah kum
12 te a ngai thin a. Chu kum 12 chhunga thil thleng tam hman turzia chu, ni khat lekah pawh ni
mai lo, minute tinin thing 2,400 bawr zel kih thluk ziah angin ecosystem scientist te chuan an
chhut a ni.

Ecological Restoration hi thil awlsam tak chu a ni lo. Mahse theih loh chu a ni lo. A
hlawhtlinna kan hmu hman lo a ni pawhin kan thlah lo awm zel turte tan kan bei tur a ni.

Khawvel thlaler lian ber 3-na Sahara pawh nitin a zauh belh zel a. A chhan chu an ramin
an ramngaw an vat chereu a, factory an bun a, chu mi atan chuan building lian an sak zel vang
a ni. Mahse tunah hian sik leh sa mumal lo vangin tulian (tsunami), thlipui (cyclone) leh
khawkheng (drought) a thleng nasa em em a. A ram mipuite an tihsual hriain an harh ta a.
Humbhalh beihpuithlakin an phe suau a. The Great Wind Wall Project dinin mi maktaduai-5 vel
lai thlaler vaivut vanga chenna tur nei loa awm mai tur chu he project avang chhanhim an ni a.
Thlaler 15KM laiah thing an phun nung a, sikulah pawh nasa takin ecological restoration
movement hi inzirna an nei a ni.

Africa ho chuan kum 10 chhungin an thlaler 12,000KM (singkhat sanghnih) tehkual chu
ramngaw thara an siam theih laiin keini ram chuan kum 10 a ral meuh chuan sawrkar thar kan
siam thei hram a. Kan harhtharna tur kawng hi hmuh hmaih loin, ecological restoration ah
theih tawp chhuah zel tur kan ni.



